
Uganda 
 
Mwaka 2013, Uganda ilifanya maendeleo makubwa katika juhudi za kutokomeza aina mbaya kabisa za 
ajira kwa watoto.   Mnamo mwaka huo, serikali ilichapisha utafiti  wa mwaka 2011/12 wa Kitaifa kuhusu 
Nguvu Kazi na Shughuli za Watoto.  Utafiti huo ni wa kwanza wa kina kufanyika kitaifa kuhusu ajira kwa 
watoto nchini Uganda na unajumuisha habari za kina kuhusu harakati za watoto nchini humo.  Serikali 
pia iliwafunza maafisa 100 wa uhamiaji kutambua waathiriwa wa usafirishaji haramu, ikawaandikisha 
waathiriwa watoto 399 wa usafirishaji haramu, na kuwaokoa watoto 26 ambao walikuwa wakipatiwa 
mafunzo nchini Uganda kusaidia makundi yenye silaha nchini Jamhuri ya Kidemokrasia  ya Congo (DRC). 
Zaidi ya hayo, Uganda ilianza kushiriki miradi miwili mipya ya ajira kwa watoto.  Hata hivyo, watoto 
kutoka Uganda wanaripotiwa kuandikishwa na kutekwa kwa nguvu ili wajiunge na wanamgambo waasi 
wanaoendesha shughuli zao huko DRC na Kenya.  Ndani ya nchi, watoto wanaendelea kujihusisha na 
aina mbaya kabisa za ajira kwa watoto katika kilimo na kunyonywa katika biashara ya kingono.  Mianya 
katika muundo wa kisheria inaendelea kuwepo, kama vile baina ya elimu ya lazima na umri wa chini wa 
kufanya kazi, na habari kuhusu utekelezaji wake hazipatikani.   
 
Kutokana na ripoti, hatua zifuatazo ambazo zimependekezwa huenda zikasaidia kutokomeza ajira kwa 
watoto, zikiwemo aina mbaya kabisa, nchini Uganda . 
 

Eneo Hatua Iliyopendekezwa Mwaka (miaka) 
Ilipopendekezwa 

Sheria Idhinisha Itifaki ya Palermo kuhusu Usafirishaji  Haramu wa 
Watu.  

2013 

 Rekebisha Kanuni ya Adhabu kuhakikisha kwamba wavulana 
wanalindwa ili wasichukuliwe na kuingizwa katika unyonyaji wa 
biashara ya kingono, wateja wote wanaadhibiwa, na watoto ambao 
wanachukuliwa au kuingizwa katika ukahaba wanalindwa dhidi ya 
kutendewa kama wakosaji. 

2009 – 2013 

Pitisha sheria ambayo inaongeza umri wa lazima wa kupata elimu 
uwe miaka 14 ili  ulingane na umri wa chini wa kufanya kazi. 

2009 – 2013 

Utekelezaji 
 
 

Weka rasilimali za kutosha, wafanyakazi, na mfumo muafaka wa 
ukaguzi wa ajira. 

2013 

 Kusanya na chapisha data kuhusu ukiukwaji wa ajira kwa watoto na 
ukaguzi.  
 

2013 

 Ingiza Sheria ya Uzuiaji wa Usafirishaji wa Watu katika mtaala wa 
mafunzo ya maafisa wa polisi. 

2013 

Uratibu Hakikisha Ofisi ya Kupambana na Usafirishaji Haramu wa Watu  
(COCTIP) inafanya shughuli zake na pia ongeza ufadhili wa juhudi 
dhidi  ya usafirishaji haramu. 

2013 

Sera za Serikali Tathmini uwezekano wa athari za sera zilizopo katika kukabili ajira 
kwa watoto. 

2013 

 Kamilisha na pitisha Mpango wa Kitaifa wa Hatua  za kupambana na 
usafirishaji haramu. 

2013 

Programuu za 
Kijamii 

Chukua hatua zaidi kuhakikisha kwamba watoto wote wanaweza 
kuhudhuria shule bila kujali uwezo wao wa kulipa ada za shule na 
gharama nyingine zinazohusika. 

2012 – 2013 

Eneo Hatua Iliyopendekezwa Mwaka (miaka) 
Ilipopendekezwa 

 Tathmini uwezekano wa athari za Programu za kijamii zilizopo 
katika kukabili ajira kwa watoto. 

2013 

 Ongeza ufadhili na huduma kwa waathiriwa wa usafirishaji haramu. 2013 

 Panua Programu za kijamii kuwalenga watoto waliohusika na aina 
mbaya kabisa za ajira kwa watoto, hasa katika kilimo na mizozo ya 
silaha. 

2009 – 2013 

  
 

 


